
 

 

 
 

POLITIKA PRIVATNOSTI I ZAŠTITE LIČNIH PODATAKA 

U UDRUŽENJU POSLODAVACA U FBIH 

 

1. Uvod  

 

Udruženje poslodavaca u FBiH( u daljem tekstu: Udruženje) poštuje Vašu privatnost 

i obavezuje se da štiti lične podatke u skladu sa Zakonom o zaštiti ličnih podataka 

(“Službeni glasnik BiH” br. 12/25)  

Ova Politika objašnjava koje podatke obrađujemo, kako ih koristimo, s kim dijelimo 

i koja prava imate.  

 

2. Koje podatke obrađujemo 

 

Udruženje obrađuje samo one podatke koji su neophodni za zakonito i 

transparentno obavljanje svojih aktivnosti kao što su: 

• Podaci o članovima ( naziv, ime i prezime ovlaštene osobe, kontakt podaci) 

• Vođenje evidencije članova organa upravljanja (Upravni odbor, Skupština..)  

• Podaci o zaposlenima i saradnicima  

• Podaci o učesnicima projekta, seminara i događaja 

• Podaci o partnerima i donatorima (kontakt osobe, e-mail adrese, brojevi 

telefona)  

 

3. Svrha obrađivanja podataka  

 

Vaši lični podaci koriste se isključivo u svrhe:  

• Članstva i komunikacije sa članicama Udruženja  

• Realizacije projekata, javnih poziva i obuka  

• Obrade ugovora, finansijskih i administrativnih obaveza 

• Vođenje evidencija i izvještavanja prema propisima  

• Informisanja o aktivnostima Udruženja  



 

 

Udruženje ne koristi Vaše podatke za marketinške svrhe niti ih ustupa trećim 

licima bez Vaše saglasnosti.  

 

4. Pravna osnova obrade 

 

Podaci se obrađuju na osnovu:  

• Vašeg pristanka 

• Zakonske obaveze 

• Ugovornog odnosa ili  

• Legitimnog interesa Udruženja, kada je to u skladu sa zakonom i Vašim 

pravima 

 

5. Pristup i čuvanje podataka 

 

Pristup ličnim podacima imaju samo ovlaštene osobe u Udruženju, u skladu sa 

njihovim radnim zadacima.  

Podaci se čuvaju u papirnom i/ili uz primjenu tehničkih i organizacionih mjera 

zaštite (lozinke, ograničen pristup, sigurnosne kopije, zaključani ormari) 

Podaci se čuvaju onoliko dugo koliko je potrebno za ispunjenje svrhe obrade, osim 

ako zakonom nije propisan duži rok.  

 

6. Prava nosilaca podataka 

 

Svaka osoba čiji se podaci obrađuju ima pravo da: 

• Zatraži pristup svojim podacima 

• Traži ispravku ili brisanje podataka  

• Ograniči obradu 

• Povuče saglasnost 

• Uloži prigovor na obradu 

• Podnese pritužbu Agenciji za zaštitu ličnih podataka BiH 

Za ostvarivanje prava možete se obratiti Udruženju putem mail-a: info@upfbih.ba 

mailto:info@upfbih.ba


 

 

 

7. Dijeljenje podataka 

 

Udruženje ne dijeli lične podatke sa trećim licima osim kada je to:  

• Zakonska obaveza 

• Neophodno radi realizacije projekata i ugovora (npr. partneri, donatori), uz 

obavezno potpisivanje ugovora o obradi podataka 

• Uz izričit pristanak osobe čiji podaci se obrađuju  

 

8. Prenos podataka van BiH 

 

Udruženje ne prenosi lične podatke izvan Bosne i Hercegovine, osim ako to izričito 

nije potrebno za učestvovanje u međunarodnim projektima i uz odgovarajuće 

mjere zaštite.  

 

9. Službenik za zaštitu ličnih podataka  

 

Udruženje će imenovati službenika za zaštitu ličnih podataka, koji će biti kontakt 

tačka za pitanja privatnosti.  

 

Kontakt: Amra Duvnjak Halilović 

E-mail: a.duvnjak@upfbih.ba  

 

10. Dopune i izmjene politike 

 

Ova Politika može se povremeno mijenjati u skladu sa izmjenama zakona ili 

internim potrebama Udruženja.  

